
ᖃᐅᔨᓴᐃᓂᕗᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᐱᓕᕆᐊᖑᒋᐊᓚᐅᖅᑐᖅ 1996-ᒥᑦ ᐅᐸᓗᐊᑉᓗᒋᑦ
ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᒥᑏᑦ ᐅᖓᑎᓗᐊᖓᓄᑦ ᒪᖃᐃᑕᐅᖃᑦᑕᕐᓂᖏᑦ ᐅᑭᐅᖅᓯᐅᕐᕕᒋᕙᒃᑕᖏᓐᓂᑦ
ᐱᖓᖕᓇᖓᓂᑦ ᐊᑯᑭᑦᑐᕐᒥᑦ. ᑕᐃᒪᙵᓂᑦ, ᐊᒥᓱᑦ ᓄᑖᑦ ᐱᔾᔪᑕᐅᔪᑦ ᓴᖅᑭᓯᒪᓕᖅᑐᑦ ᐊᒻᒪᓗ ᐊᑯᓂᐅᔪᒥᑦ
ᖃᕆᑕᐅᔭᒃᑯᑦ ᑐᖅᑯᖅᓯᒪᔭᕗᑦ ᐊᖏᒡᓕᒋᐊᖅᓯᑎᑦᑎᓯᒪᔪᑦ ᖃᐅᔨᓴᐃᓂᕆᔭᑉᑎᖕᓂᑦ ᑭᐅᔾᔪᑎᒋᓂᐊᕐᓗᒋᑦ
ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ ᐊᒻᒪᓗ ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ. ᐊᒥᓱᑦ
ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᒫᓐᓇᐅᔪᖅ ᖃᐅᔨᓴᖅᑕᐅᔪᓂᑦ ᐃᓚᐅᔪᑦ ᐱᔾᔪᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ
ᐊᒻᒪᓗ ᐱᕝᕕᐅᖃᑦᑕᖅᑐᓂᒃ ᐱᕙᓪᓕᐊᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᐅᑕᓄᑦ ᑎᖕᒥᐊᓄᑦ. ᐊᖏᒡᓕᕙᓪᓕᐊᔪᖅ,
ᖃᐅᔨᔭᕗᑦ ᐱᔾᔪᑎᖃᖅᑐᑦ ᑎᖕᒥᐊᑦ ᐊᐅᓚᓐᓂᖏᓐᓂᒃ ᐊᒻᒪᓗ ᐃᓂᒋᖃᑦᑕᖅᑕᖏᑦ ᐃᑲᔪᐃᓂᖃᖅᑐᑦ ᐸᕐᓇᐃᓂᕐᒧᑦ
ᐃᒪᕐᒥᐅᑕᓂᒃ ᒥᐊᓂᖅᓯᕝᕕᐅᔪᒪᔪᓄᑦ ᐅᐊᖕᓇᖓᓂᑦ ᑕᓯᐅᔭᕐᔪᐊᑉ.

ᖃᐅᔨᓴᐃᓂᕆᔭᑉᑎᖕᓄᑦ ᐱᔾᔪᑕᐅᔪᓂᑦ ᐃᓚᐅᔪᑦ: 
ᕿᒥᕐᕈᓗᒋᑦ ᖃᓄᐃᖓᓕᖅᑎᑦᑎᓂᐅᔪᑦ ᐊᔾᔨᒌᙱᑦᑐᑦ ᓯᓚᐅᑉ ᖃᓄᐃᓐᓂᖏᓐᓂᑦ ᐊᒻᒪᓗ ᐊᓯᐊᙳᖅᐸᓪᓕᐊᔪᑦ
ᑕᕆᐅᑉ-ᓯᑯᖓᓂᑦ ᐱᔪᓂᒃ ᒥᑏᑦ ᒪᓐᓂᓕᐅᕈᖕᓇᕐᓂᖏᓐᓄᑦ ᐊᒻᒪᓗ ᖃᑉᓯᐅᓂᖏᓐᓄᑦ ᖃᓄᐃᓄᓕᐅᕐᓂᐅᔪᑦ. 

1.

ᕿᒥᕐᕈᓗᒋᑦ ᐊᒻᒪᓗ ᓇᓚᐅᑦᑖᕐᓗᒋᑦ ᖃᓄᐃᓕᐅᖃᑎᒌᖕᓂᐅᔪᑦ ᓇᓄᕐᓄᑦ ᐊᒻᒪᓗ ᒥᑎᕐᓄᑦ ᓯᑯ ᓄᖑᑉᐸᓪᓕᐊᑎᓪᓗᒍ
ᐱᔾᔪᑕᐅᓂᖓ ᓇᓄᐃᑦ ᐅᑉᓗᖏᓐᓂᒃ ᒥᑏᑦ ᐱᖃᑦᑕᕐᓂᖏᓐᓄᑦ. 

2.

ᖃᐅᔨᓗᒋᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐃᓂᖏᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᔪᖕᓇᖅᑐᑦ ᐅᐊᖕᓇᖓᓂᑦ
ᐱᓕᕆᕝᕕᒡᔪᐊᓕᐅᕐᓂᐅᔪᑦ, ᐱᓗᐊᖅᑐᒥᑦ ᐅᑭᐅᓗᒃᑖᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᐅᔪᑦ. 

3.

ᑐᑭᓯᐊᓗᒋᑦ ᑎᒥᐅᑉ ᖃᓄᐃᓕᐅᕐᓂᖏᑦ ᐊᒃᑐᐊᓂᖃᖅᑐᑦ ᓯᓚᐅᑉ ᐊᓯᔾᔨᖃᑦᑕᕐᓂᖓᓄᑦ, ᐱᐊᓛᓕᐅᕆᓂᕐᓄᑦ,
ᐊᒻᒪᓗ ᐊᒃᓇᒃᓯᒪᔪᖕᓇᕐᓂᖏᑦ ᐅᑭᐅᖅᑕᖅᑐᒥᑦ ᐱᐊᓛᓕᐅᕆᓂᖏᑦ ᑎᑭᑦᑕᖅᑐᑦ ᑎᖕᒥᐊᓄᑦ. 

4.

ᓇᒧᙵᐅᓂᖏᑦ ᑎᖕᒥᐊᑦ ᖃᐅᔨᓴᕐᓗᒋᑦ ᐊᑐᕐᓗᓂ ᔩᐲᐊᔅᓂᒃ ᐊᒥᓱᙳᕆᐊᕐᓂᐊᕐᓗᒋᑦ ᓯᒡᔭᒦᖃᑦᑕᕐᓂᖏᑦ ᐊᒻᒪᓗ
ᑕᕆᐅᕐᒥᐅᑕᐃᑦ ᑎᖕᒥᐊᑦ ᓄᓇᒥᑦ ᐃᓂᒦᖃᑦᑕᕐᓂᖏᑦ. ᖃᐅᔨᔭᐅᔪᑦ ᐃᑲᔪᐃᓂᖃᕐᓂᐊᖅᑐᑦ
ᖃᓄᐃᖓᓂᐊᕐᓂᖓᓄᑦ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᐅᔪᒪᔪᑦ ᒪᓐᓇᐅᔪᖅ ᑐᒃᓯᕋᐅᑕᐅᔪᑦ ᐅᐊᖕᓇᖓᓂᑦ
ᑕᓯᐅᔭᕐᔪᐊᕐᒧᑦ.

5.

ᐱᓕᕆᐊᕐᒥᑦ  ᐱᔾᔪᑎᓕᒃ

ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ
ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ.
ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ
ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐅᓇ ᓄᓇᖓ ᑕᒪᐃᓐᓂᑦ ᑕᑕᓯᒪᔪᖅ
ᖃᓂᒋᔭᖓᓂ ᓯᒡᔭᐃᑦ ᐃᒪᕐᓂ ᓴᓪᓕᓂ ᐊᒻᒪᓗ ᐊᑉᐸᖅᑑᕐᔪᐊᒥ ᑭᕙᓪᓕᕐᒥ ᓄᓇᕗᖅ ᐊᒻᒪᓗ
ᐃᓱᒪᒋᔭᐅᑦᑎᐊᕆᐊᖃᖅᑐᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑕᕆᐅᕐᒥ ᓴᐳᓐᓂᓂᖏᑦ
ᐱᓕᕆᑎᑦᑎᔾᔪᑕᐅᔪᖅ. ᐃᓂᐅᔪᖅ 93000 ᑭᓛᒥᑕ2-ᖑᔪᖅ ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ
ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%-ᓗᐊᖑᔪᖅ ᑲᓇᑕᐅᑉ ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe Basin
ᐃᒪᖏᓐᓂᑦ; ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ
ᐃᒪᕐᒥᐅᑕᓄᑦ ᐆᒪᔪᓄᑦ ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ
ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ, ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ
ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ)
ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ (ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ  ᐃᓂᐅᔪᓄᑦ  

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ .  



ᐋᕿᒃᓱᖅᓯᒪᑦᑎᐊᖅᖢᑎᒃ
ᓴᖑᑎᑦᑎᕙᓪᓕᐊᓂᖅ  ᐱᓕᕆᑎᑦᑎᔾᔪᑕᐅᔪᖅ
ᐊᐅᓪᓗᑎᔭᖓᑦ

ᖃᓂᒋᔮᓂ 30 ᐊᕐᕌᒍᓄᑦ ᖃᐅᔨᓴᖅᑕᐅᔪᖅ ᑲᖅᓴᐅᖅᑑᖅ
(ᒥᑎᕕᒃ) ᕿᑭᖅᑕᖓ, ᖃᐅᔨᓴᖅᑕᓄᑦ
ᐱᓕᕆᑎᑦᑎᔾᔪᑕᐅᔪᑦ ᐱᔭᕇᖅᓯᒪᔪᑦ ᐊᒥᓱᑦ ᐊᒻᒪᓗ
ᓲᖃᐃᒻᒪᓗ ᐸᕐᓇᐅᒃᑕᐅᓯᒪᔪᑐᖃᓂᒃ ᐊᖏᓂᖅᓴᐅᔪᑦ.
ᐊᒻᒪᓗ ᑎᑎᕋᖅᐸᓪᓕᐊᔭᕗᑦ ᓇᓂᔭᐅᔪᑦ ᐊᒻᒪᓗ
ᑕᐃᒪᐃᑎᑦᑎᔪᑦ ᓴᐳᓐᓂᐊᕈᑎᑦ ᐊᑐᐊᒐᐃᑦ,
ᐱᔭᕆᐅᖅᓴᑎᑦᑎᓯᒪᔪᒍᑦ ᐊᒥᓱᓂᒃ ᑐᑭᓯᔭᐅᔪᓐᓇᖅᓯᔪᓂᒃ
ᐃᓄᖕᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᖃᐅᔨᓴᖅᑎᒻᒪᕆᖕᓂᒃ
ᖃᐅᔨᔭᐅᓇᓱᑦᑎᐊᕐᓂᐊᖅᑐᑦ ᐊᑯᓂᐅᔪᒃᑯᑦ ᐆᒪᔪᓕᒫᑦ
ᐊᕙᑎᓕᒫᖏᓪᓗ ᐊᓯᕈᖃᑦᑕᖅᑐᑦ ᐊᓯᖑᖅᐸᓪᓕᐊᑎᓪᓗᒍ
ᐅᑭᐅᖅᑕᖅᑐᖅ ᐆᒪᔪᓕᒫᑦ ᐊᕙᑎᓕᒫᖏᓪᓗ.

ᐅᓇ ᐊᖏᓛᖅ ᐆᒪᔪᓖᒫᑦ ᐊᕙᑎᖏᓪᓗ ᐊᓯᕈᖅᑐᑦ
ᖃᖅᓴᐅᖅᑑᖅ ᕿᑭᖅᑕᖓᓂ ᐱᑕᖃᖃᑦᑕᓕᕐᒪᑦ ᓇᓄᕐᓂᒃ
ᑕᐃᑲᓂ ᐊᒃᐸᖃᖅᑐᓂ ᑎᑭᓵᓕᖃᑦᑕᖅᑐᑦ ᑕᐃᑲᓂ
ᓂᕐᓖᑦ ᐃᕐᓂᐅᖅᑎᓪᓗᒋᑦ ᐊᒻᒪᓗ ᒪᓐᓂᖏᓐᓂᒃ
ᓂᕿᖃᖃᑦᑕᕐᒪᑕ. ᑕᐃᒪᓐᓇᐅᒐᓗᐊᖅᑎᓪᓗᒍ ᐅᓇ
ᑐᓂᓯᓯᒪᔪᖅ ᓄᑖᖅ ᖃᐅᔨᓴᖅᑕᐅᔪᓐᓇᖅᑐᑦ
ᐃᓕᑦᑎᓇᓱᒃᓗᑎᒃ ᖃᓄᖅ ᐊᑕᓂᖃᕐᒪᖔᑕ ᓇᓄᐃᑦ
ᐊᒻᒪᓗ ᑎᖕᒥᐊᑦ (ᑕᑯᒍᒃ ᖁᓛᓂ ᑎᑎᕋᖅᓯᒪᔪᖅ),
ᒪᓕᑦᑎᐊᕐᒪᑕ ᓂᕿᖃᖃᑦᑕᖅᑐᓂᒃ ᑖᒃᑯᓂᖓ ᐊᒻᒪᓗ
ᓄᖑᑕᐅᑦᑎᐊᓲᖑᓪᓗᑎᒃ ᑕᒪᕐᒥᒃ ᐊᒃᐸᐃᑦ
ᑕᐃᒪᓐᓇᐅᔪᖅ ᒪᓐᓂᖏᑦ ᓄᖑᑕᐅᔭᕌᖓᑕ
ᐃᓐᓄᒃᑐᖃᕋᓂ ᑖᒃᑯᓄᖓ ᑎᒥᐊᓄᑦ ᑲᑎᖓᔪᓄᑦ
ᐊᕌᒍᑕᒫᑦᑎᐊᖅ ᐊᕐᕌᒍᓄᑦ ᖁᓕᓄᑦ, ᑕᐃᒪᓐᓇᐅᔪᑦ
ᑲᔪᓯᔪᒥᒃ ᐅᓄᕈᓐᓃᖅᐸᓪᓕᐊᔪᑦ ᑎᖕᒥᐊᓕᒫᖏᑦ
ᑲᑎᖓᔪᑦ ᐊᒥᓲᓂᖏᑦ (ᓴᕿᔮᖅᑐᖅ 1).  

ᑭᐅᓯᓚᐅᖅᑐᒍᑦ ᐊᑦᑕᕐᓇᖅᑐᒦᑦᑐᓂᒃ ᐊᒥᓱᓂᒃ ᓇᓄᕐᓂᒃ
ᕿᕿᖅᑕᖓᓂ ᐱᔮᕆᓪᓗᑕ ᓇᐃᒡᓕᒋᐊᓚᐅᖅᑕᕗᑦ
ᖃᐅᔨᓴᕐᓂᕗᑦ ᐊᕐᕌᒍᒥ, ᐊᑦᑕᕐᓇᖅᑐᒦᓐᓂᐊᓐᖏᒻᒪᑕ
ᓄᓇᒥ ᐃᖅᑲᓇᐃᔭᖅᑎᕗᑦ ᕿᑭᖅᑕᓂ
ᐊᖏᕐᕋᖅᑎᑕᐅᓚᐅᖅᑐᑦ ᖁᓕᒥᒎᓕᒃᑯᑦ ᐊᑖᓂ ᔫᓐ/
ᖁᓛᓂ ᔪᓚᐃ ᐊᕐᕌᒍᑕᒫᑦ (ᐱᒋᐊᖅᖢᑕ 2014).
ᓇᐃᒡᓕᒋᐊᖅᖢᒋᑦ ᓄᓇᒥ ᐱᓕᕆᔭᕗᑦ
ᑎᑭᕌᖅᑕᐅᓗᐊᖃᑦᑕᓚᐅᕋᑦᑕ ᓇᓄᕐᓂᑦ ᐊᒻᒪᓗ ᓄᓇᓕᒥ
ᓴᓇᔨᑦ ᐱᔾᔪᑎᒋᓪᓗᒋᑦ ᑭᓯᐊᓂ ᐱᔭᕐᓂᕈᓐᓃᓚᐅᖅᑐᖅ
ᐊᑯᓂᐅᔪᒃᑯᑦ ᒥᐊᓂᕆᔭᕆᐊᓕᑦ ᑲᑎᖓᔪᑦ ᑎᖕᒥᐊᑦ
ᓲᕐᓗ ᐃᕙᔪᑦ ᐅᓪᓗᖏᑦ, ᓇᒧᖔᓯᒪᕙᑦ ᐃᕙᕝᕕᖏᑦ,
ᖃᖓᒃᑯᑦ ᐃᕙᔪᓐᓇᐃᓕᕙᑦ, ᐊᒻᒪᓗ ᒥᑎᑦ ᕿᖓᓕᑦ
ᐃᓐᓇᐅᓕᖅᑐᑦ ᐆᒪᐃᓐᓇᖅᐸᒃᐸᑦ ᐅᑯᐊ
ᑐᓐᖓᔾᔪᑎᒋᓚᐅᖅᑕᕗᑦ ᖃᐅᔨᓴᕈᑎᑦᑎᓂᑦ ᐊᒥᓱᓄᑦ
ᐊᕐᕌᒍᓄᑦ.    

ᐅᑯᐊ ᐃᒡᓗᓕᐅᖅᐸᓪᓕᐊᔪᑦ ᑎᑭᓚᐅᕐᒪᑕ
ᐊᑕᐅᑦᑎᒃᑯᑦᑕᐅᖅ ᑕᐃᑲᓂ ᐊᑭᑦᑐᖅᐸᓪᓕᐊᑎᓪᓗᒋᑦ
ᐅᑭᐅᖅᑕᖅᑐᒥ ᖃᐅᔨᓴᖅᖢᓂ ᒫᓐᓇ ᑲᔪᓯᔪᖅ, ᐊᖏᔪᒥᒃ
ᑮᓇᐅᔭᑭᒃᓴᕐᓂᖅ ᐊᒃᓱᕈᖅᑎᑦᑎᔪᖅ
ᐱᓕᕆᑎᑦᑎᔾᔪᑎᑦᑎᓄᑦ ᐊᒻᒪᓗ ᐃᑲᔪᖅᑎᒋᔭᑦᑎᓐᓄᑦ.
ᐊᑐᓂ, ᐅᑯᐊ ᐱᔾᔪᑕᐅᔪᑦ ᐱᔭᕐᓂᓐᖏᑦᑐᒦᑎᑦᑎᔪᑦ
ᐃᑲᔫᑎᑦ ᐊᒻᒪᓗ ᐊᑦᑕᕐᓇᖅᑐᑦ ᐊᑕᔪᑦ
ᐃᖏᕐᕋᑎᑦᑎᐊᕋᓱᒃᖢᒍ ᐱᓕᕆᑎᑦᑎᔾᔪᑎᕗᑦ ᐅᑯᐊ
ᐊᑐᖅᓯᔪᓐᓃᖅᑐᑦ ᓯᕗᓪᓕᐅᑎᖁᔭᖏᓐᓂᒃ
ᐊᕙᑎᓕᕆᔨᒃᑯᑦ ᑲᓇᑕ. ᑕᐃᒪᐃᒻᒪᑦ, ᐊᓂᒍᖅᑎᓪᓗᒋᑦ
28 ᐊᕐᕌᒍᑦ, ᐃᓱᒪᓕᐅᕆᓚᐅᖅᑐᒍᑦ ᑖᓐᓇ 2024 ᓄᓇᒥ
ᐱᓕᕆᓂᖅᐳᑦ ᑭᖑᓪᓕᖅᐹᖅ ᓄᓇᒥ ᐱᓕᕆᕙᒃᑕᕗᑦ
ᖃᖅᓴᐅᖅᑑᖅ ᕿᑭᖅᑕᓂ ᖃᐅᔨᓴᖅᓯᕕᖕᒥ.  

ᒪᒃᐱᖅᑐᒐᖅ   03
ᐅᑭᐅᖅᑕᖅᑐᖅ  ᑕᕆᐅᕐᒥ  ᒥᑎᑦ  ᐊᒻᒪᓗ
ᐆᒪᔪᓕᒫᑦ  ᐊᕙᑎᓕᒫᖏᓐᓃᑦᑐᓪᓗ  2024



ᐅᓇ ᓄᑖᖅ ᐊᑐᕈᒪᔭᕗᑦ ᑎᑭᐅᑎᓚᐅᖅᑐᖅ ᐅᑎᖁᓪᓗᑎᒃ
ᓄᑕᐅᓐᖏᑦᑐᑦ, “ᐊᓯᖑᖅᑐᖃᕌᖓᑦ ᓄᑖᓂᒃ
ᐱᕕᑖᖅᑎᑕᐅᓲᖑᕗᒍᑦ”. ᐅᓇ ᕿᒪᒍᑎᓂᖅᐳᑦ
ᖃᖅᓴᐅᖅᑑᕐᒥᑦ ᐱᒋᐊᖅᑎᑦᑎᔪᖅ ᓄᑖᒥᒃ
ᐱᕕᖃᖅᑎᑕᐅᓪᓗᑕ ᐊᓯᐊᓄᑦ ᓴᖑᓪᓗᑕ
ᖃᐅᔨᓴᖅᓂᕐᐳᑦ ᐊᐅᓪᓗᑎᓗᒋᑦ ᑲᓇᖕᓇᖓᓂ
ᐅᑭᐅᖅᑕᖅᑐᖅ ᑕᐃᒪᓗ ᓴᕿᑎᑦᑎᐊᕐᓂᐊᕐᒪᑕ
ᐱᔾᔪᑕᐅᔪᑦ ᒥᑎᑦ ᕿᖓᓕᖕᓂ ᓴᐳᓐᓂᐊᕈᑎᑦ ᐊᒻᒪᓗ
ᐊᐅᓚᑦᑎᔾᔪᑕᐅᔪᑦ. 

ᑕᐃᑲᓂ ᔪᒪᐃ 2024, ᐃᖏᕐᕋᓯᑎᑦᑎᓚᐅᖅᑐᒍᑦ
ᓄᑖᒥᒃ ᖃᓄᕆᑦᑐᑐᐃᓐᓇᕐᒥᒃ ᐱᓕᕆᕕᐅᔪᑦ
ᐃᑲᔪᖅᑎᒋᓪᓗᒋᑦ ᓄᓇᓕᒃ ᑭᓐᖓᐃᑦ, ᓄᓇᕗᒻᒥ
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᑕᕆᐅᕐᒥ
ᓂᕐᓕᑦ ᑲᑐᑎᑕᐅᓪᓗᑎᒃ ᑮᓇᐅᔭᓕᐅᕈᑕᐅᔪᑦ.
ᐃᓚᒋᓪᓗᒍ ᐊᑯᓂᐅᔪᒃᑯᑦ ᒥᐊᓂᕆᓂᖅ
ᐱᓕᕆᑎᑦᑎᔾᔪᑕᐅᔪᖅ ᐊᐅᓚᑕᐅᓪᓗᓂ ᐊᕙᑎᓕᕆᔨᒃᑯᑦ
ᑲᓇᑕ, ᐅᑎᖅᑐᒍᑦ ᕿᑭᖅᑖᓗᖕᒧᑦ ᑲᔪᓯᓂᐊᕐᒪᑕ
ᓈᓴᐃᓂᖅᐳᑦ ᒥᑎᕐᓂᒃ ᐃᕙᔪᓂᒃ ᑲᖏᖅᓱᐊᓗᒃ ᑕᒪᓐᓇ
ᐃᖏᕐᕋᓯᑎᑕᐅᓯᒪᔪᖅ ᓘᒃᑖᖅ ᒍᓚᕼᐊᒻ ᑰᑦᔅ 1950-ᓂ.

ᐅᓇ ᐱᔾᔪᑎᕗᑦ ᑐᑭᓯᓗᒋᑦ ᖃᓄᖅ ᐅᓄᖅᑎᒋᕙᑦ ᐊᒻᒪᓗ
ᓇᒧᖔᓯᒪᕙᑦ ᒥᑎᑦ ᐃᕙᔪᑦ ᓯᒡᔭᖏᓐᓂ ᕿᑭᖅᑕᐃᑦ
ᐊᓯᕈᖅᓯᒪᓕᕐᒪᑕ ᑕᐃᒪᖓᓂᑦ ᖃᓂᕆᒋᔮᓂ 70
ᐊᕐᕌᒍᓂ. ᐅᑯᐊ ᓈᓴᐃᓃᑦ ᖃᐅᔨᓴᕈᑏᑦ ᐃᑲᔪᕐᓂᐊᕐᒥᔪᑦ
ᐱᓯᒪᔪᓂᒃ ᐃᓅᓯᓕᕆᓂᕐᒧᑦ ᖃᐅᔨᓴᖅᑎᒻᒪᕆᖕᓂᑦ
ᐱᓕᕆᐊᖑᔪᓂᒃ ᐊᐅᓚᑕᐅᔪᑦ ᓘᒃᑖᓂᑦ ᓯᒥᓂᐅᕐ
(ᐃᓕᓐᓂᐊᕐᕕᒃᔪᐊᖓ ᒍᐃᓐᓱ), ᓄᕕᔭᓐ
(ᐃᓕᓐᓂᐊᕐᕕᒃᔪᐊᖓ ᑳᓪᑕᓐ), ᐊᒻᒪᓗ ᕼᐃᓄᓕ
(ᐊᕙᑎᓕᕆᔨᒃᑯᑦ ᑲᓇᑕ) ᐊᒻᒪᓗ
ᑮᓇᐅᔭᒃᓴᖃᖅᑎᑕᐅᓪᓗᑎᒃ ᓄᓇᒥᐅᑕᕐᓂᒃ
ᖃᐅᔨᓴᕆᐊᓕᖕᓄᑦ ᐊᒻᒪᓗ ᐊᐅᓚᐅᓯᕆᓂᖕᒧᑦ
ᖃᐅᔨᓴᕐᓂᖅ ᑲᑎᒪᔨᖏᑦ, ᐅᑯᐊᓗ ᒫᓐᓇ
ᖃᐅᔨᓴᖅᓯᕙᓪᓕᐊᔪᑦ ᖃᓄᖅ ᐊᓯᕈᖅᑐᑦ ᐊᒥᓱᑦ
ᑲᑎᖓᔪᑦ ᒥᑎᑦ ᓇᒧᖔᓯᒪᕙᑦ ᐊᒻᒪᓗ ᐊᖏᓂᖏᑦ
ᐱᔭᕐᓂᓐᖏᑐᑰᖃᑦᑕᖅᑐᑦ ᐊᒻᒪᓗ ᓄᑖᑦ ᐊᑭᖏᑦ
ᐊᑕᔪᑦ ᒥᑎᕋᓱᖕᓂᐊᖅᑐᓄᑦ ᓄᓇᖏᓐᓂ ᑭᓐᖓᐃᑦ.
ᐃᓚᒃᑲᓐᓂᕐᓗᒋᑦ ᓄᓇᓕᖕᓂ-ᐃᖏᓯᑎᑦᑎᔪᓂᑦ
ᐊᐱᖁᑎᑦ, ᖃᐅᔨᓴᕐᓂᐊᖅᑐᒍᑦ ᐊᒃᑐᐃᔪᓐᓇᖅᑐᓂᒃ
ᐃᖃᓗᒐᓴᐃᑦ ᐃᑲᓗᒃᑕᐅᖃᑦᑕᖅᑐᑦ ᐱᔭᐅᓇᓱᒐᑎᒃ
ᑎᒥᕐᓂᒃ ᐅᑭᐅᖅᑐᓂᒃ ᐱᓇᖕᓇᖓᓂ ᑲᓛᑦᖡᑦ ᓄᓇᖓᓂ
ᐃᑲᔪᖅᑎᒋᓪᓗᒋᑦ ᖃᐅᔨᓴᖅᑎᒻᒪᕇᑦ ᑕᐃᑲᖔᖅᑐᑦ
ᑎᒻᒫᒃ ᐊᒻᒪᓗ ᐊᓛᑦᖡᑦ ᓄᓇᖓᓂ ᖃᐅᔨᓴᕐᕕᑦ
ᓄᓇᒥᐅᑕᕐᓄᑦ.

ᓴᕿᔮᖅᑐᖅ  1  -  ᐊᒥᓱᑦ  ᐃᕙᔪᑦ  ᐊᕐᓇᐃᑦ  ᑎᒥᑦ  (ᑐᖑᔪᖅᑐᑦ )  ᐊᒻᒪᓗ  ᓄᓇᒥ  ᐊᑯᓂᐅᑎᒋᓂᖓ  (ᐅᓪᓗᓄᑦ ;  ᐊᐅᐸᔪᒃᑐᖅ
ᑎᑎᑯᑖᒃᓯᒪᔪᖅ )  ᐊᕐᕌᒍᓂᒃ  ᖃᖅᓴᐅᖅᑑᕐᒥ ,  ᓄᓇᕗᑦ .  

ᐅᑭᐅᖅᑕᖅᑐᖅ  ᑕᕆᐅᕐᒥ  ᒥᑎᑦ  ᐊᒻᒪᓗ
ᐆᒪᔪᓕᒫᑦ  ᐊᕙᑎᓕᒫᖏᓐᓃᑦᑐᓪᓗ  2024

ᑕᕆᐅᕐᒥᐅᑕᓂᒃ  ᒥᑎᕐᓂᒃ  ᑲᑐᔾᔨᓪᓗᑎᒃ
ᐱᓕᕆᐊᖑᔪᖅ  

ᑕᕆᐅᕐᒥᐅᑕᐃᑦ ᒥᑏᑦ ᐊᒥᓲᑉᓗᑎᒃ ᑲᑎᖖᒐᕙᒃᖢᑎᒃ ᐃᒪᕐᒥᐅᑕᐅᕗᑦ ᑎᖕᒥᐊᑦ, ᐃᓚᒋᔭᐅᖃᑕᐅᑉᓗᑎᒃ ᐊᓯᖏᓄᑦ
ᐃᒪᕐᒥᐅᑕᓄᑦ ᑎᖕᒥᐊᓄᑦ, ᖃᐅᔨᒪᔭᐅᓂᖃᓗᐊᖖᒋᑦᑑᑉᓗᑎᒃ. ᐃᓚᖏᑦ ᑕᕆᐅᕐᒥᐅᑕᐃᑦ ᒥᑏᑦ ᐅᓄᖅᑑᓂᖏᑦ
ᒥᑭᒡᓕᕙᓪᓕᐊᓕᕐᒪᑕ ᓄᐊᔅ ᐊᒥᐊᕆᑲᐅᑉ ᓄᓇᕐᔪᐊᖓᓂ ᐅᕝᓘᓐᓃᑦ ᐊᒥᓲᖖᒋᓐᓂᖅᓴᐅᕙᓕᕐᒪᑕ ᐊᒥᓲᓂᕆᕙᓚᐅᖅᓯᒪᔭᕋᓗᐊᒥᖕᓂᑦ,
ᐊᒻᒪᓗ ᓇᔪᒐᖃᖅᐸᒃᖢᑎᒃ ᐊᒃᑐᖅᑕᐅᓴᕋᐃᑦᑑᑉᓗᑎᒃ ᑕᕆᐅᑦ ᓯᔭᒋᔭᖏᓂ, ᐅᑭᐅᖅᑕᖅᑐᒥ, ᐊᒻᒪᓗ ᓇᐹᖅᑐᖃᕐᓂᕐᓂ
ᓇᔪᖅᐸᒃᑕᕆᔭᒥᖕᓂ ᓄᓇᕐᔪᐊᓗᒃᑖᒥ. 

ᑕᕆᐅᕐᒥᐅᑕᓂᒃ ᒥᑎᕐᓂᒃ ᑲᑐᔾᔨᓪᓗᑎᒃ ᐱᓕᕆᐊᖑᔪᖅ (SDJV) ᐊᒥᐊᕆᑲᒥᐅᑦ ᐊᒻᒪᓗ ᑲᓇᑕᒥᐅᑦ ᓴᐳᔾᔨᓯᒪᓂᕐᒧᑦ
ᐱᓕᕆᐊᖃᖃᑎᒌᖕᓂᕆᕙᖓᑦ ᐆᒪᔪᓕᕆᓂᕐᒥ ᑲᑐᔾᔨᖃᑎᒌᖑᔪᓂᑦ ᐱᓕᕆᐊᒃᓴᖃᖅᑐᓂᒃ ᑲᔪᓰᓐᓇᖅᑎᑦᑎᓯᒪᓇᓱᖕᓂᕐᒧᑦ ᓄᐊᔅ
ᐊᒥᐊᕆᑲᒥ ᑕᕆᐅᕐᒥᐅᑕᓂᒃ ᒥᑎᕐᓂᒃ ᐱᓕᕆᓂᖃᕐᕕᒋᔭᒥᒃᑕ ᐃᓗᐊᓃᑦᑐᓂᒃ. ᑲᑐᔾᔨᓪᓗᑎᒃ ᐱᓕᕆᐊᔪᖅ ᑖᓐᓇ
ᐃᑲᔪᕈᑎᒃᓴᖃᖃᑦᑕᕐᒪᑦ ᖃᐅᔨᓴᐃᔾᑎᒃᓴᓂᒃ ᑮᓇᐅᔭᓂᒃ ᑐᕌᖓᓪᓚᕆᒃᖢᑎᒃ ᐃᑲᔪᕈᑎᒃᓴᖃᖅᑎᑦᑎᓂᕐᒧᑦ ᑕᕆᐅᕐᒥᐅᑕᓂᒃ
ᒥᑎᓕᕆᓂᕐᒥ ᖃᐅᔨᓴᐃᓂᐅᕙᒃᑐᓄᑦ, ᓇᐅᑦᓯᖅᑐᐃᕙᖕᓂᕐᒧᑦ ᐱᓕᕆᐊᖑᑲᐃᓐᓇᖅᑐᓂᒃ, ᐊᒻᒪᓗ ᐃᑲᔪᓕᕋᓱᐊᕈᑎᒃᓴᐅᑉᓗᑎᒃ
ᐱᓕᕆᐊᖑᔪᓄᑦ ᑐᕌᕐᕕᒃᓴᖃᖅᑎᑕᐅᔪᓄᑦ ᐊᖏᓂᖅᓴᐅᔪᒥᒃ ᑐᑭᓯᐅᒪᓕᖅᑎᑦᑎᓯᒪᒋᐊᕐᓂᕐᒧᑦ ᐊᑐᕐᓂᖃᖅᑐᑎᒍᑦ ᐅᓄᖅᑑᓂᖏᑦ
ᑕᐃᒪᓐᓇᐃᖏᓐᓇᖅᑎᑕᐅᒋᐊᕐᓂᖏᓐᓄᑦ ᐊᒻᒪᓗ ᓇᔪᖅᐸᒃᑕᖏᑕ ᓴᐳᔾᔨᔭᐅᓯᒪᓂᒃᓴᖏᓐᓄᑦ ᓄᐊᔅ ᐊᒥᐊᕆᑲᓕᒫᒥ,
ᐃᓚᖃᖅᑎᓪᓗᒋᑦ ᐅᑭᐅᖅᑕᖅᑐᒥ. ᐱᓕᕆᐊᖑᑲᐃᓐᓇᖅᑐᑦ ᑲᑐᔾᔭᐅᑉᓗᑎᒃ ᑮᓇᐅᔭᖁᑎᒃᓴᖏᓂᒃ ᐱᑎᑕᐅᓯᒪᕙᒃᑐᑦ ᒐᕙᒪᐅᔪᓂᑦ
ᓴᓂᕐᕙᐃᕝᕕᐅᓯᒪᕙᒃᑐᑎᒍᑦ ᑮᓇᐅᔭᖁᑎᒃᓴᐅᓂᐊᖅᑐᓂᑦ ᐊᒻᒪᓗ ᐱᓕᕆᐊᖃᖃᑎᒋᔭᐅᔪᓂᑦ ᐃᑲᔪᕈᑎᒃᓴᖃᖅᑎᑕᐅᕙᖕᓂᕐᒥᑎᒍᑦ. 

ᑖᑉᑯᐊ ᐱᓕᕆᐊᖑᔪᑦ SDJV-ᑯᑦ, ᐃᑲᔪᖅᑕᐅᓯᒪᓂᖃᖅᖢᑎᒃ
ᐱᓕᕆᐊᒧᑦ ᑎᒥᖁᑎᒋᔭᐅᔪᓂᑦ ᑕᐃᔭᐅᑉᓗᑎᒃ Ducks Unlimited,
Inc. (ᒥᑎᓕᕆᔨᑦ ᐊᓐᓕᒥᑎᑦ, ᑎᒥᖁᑎᖓᑦ, ᒫᓐᓇᓵᖑᓚᐅᖅᑐᒥ
ᐋᖅᑭᒃᓱᐃᓯᒪᓕᓚᐅᖅᐳᑦ ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒃᓯᒪᔪᑦ
ᐃᓚᒌᒃᑐᖁᑎᖏᑕ ᐱᓕᕆᐊᖓᓂᒃ ᐃᑲᔪᖅᑐᐃᔾᔪᑎᐅᓂᐊᖅᖢᓂ
ᖃᐅᔨᓴᐃᓂᐅᕙᒃᑐᓄᑦ ᓄᐊᔅ ᐊᒥᐊᕆᑲᒥ ᑕᕆᐅᕐᒥᐅᑕᓂᒃ ᒥᑎᕐᓂᒃ.
ᐱᓕᕆᐊᖑᔪᖅ ᑐᕌᕐᕕᒃᓴᖃᖅᑎᑕᐅᕗᖅ
ᐊᒥᓱᖖᒍᖅᑎᑦᑎᓯᒪᓕᕈᒪᓂᕐᒥᒃ ᐃᓕᓐᓂᐊᕌᓂᒍᑎᖃᖅᓯᒪᓪᓗᑎᒃ
ᐃᖅᑲᓇᐃᔭᖅᑎᒻᒪᕆᐅᔪᓂᒃ ᐱᓕᕆᓂᖃᕈᒪᑦᓯᐊᖅᑐᓂᒃ
ᑕᕆᐅᕐᒥᐅᑕᓂᒃ ᒥᑎᕐᓂᒃ ᖃᐅᔨᓴᐃᓂᐅᕙᒃᑐᓄᑦ, ᐊᐅᓚᑦᓯᓂᐅᔪᓄᑦ,
ᐊᒻᒪᓗ ᓴᐳᔾᔨᓯᒪᓕᕆᐊᕐᓂᕐᒧᑦ ᐊᒻᒪᓗ ᑕᒪᒃᑯᓄᖓ ᑐᕌᖓᑉᓗᑎᒃ
ᐱᓕᕆᔨᐅᕙᒃᓄᑐᑦ. ᕇᑦ ᓯᒥᑦ (ᑳᕈᓪᑕᓐ ᓯᓚᑦᑐᖅᓴᖅᕕᖓᓂᑦ), ᓴᐃᓚ
ᑯᕉᔾ (ᑯᐃᓐᔅ ᓯᓚᑦᑐᖅᓴᖅᕕᖓᑦ), ᐊᒻᒪᓗ ᐃᒥᓕ ᒪᒃᑖᓄᓪᑦ
(ᓯᓚᑦᑐᖅᓴᖅᕕᖓᑦ ᕕᓐᓱᕐ) ᑕᒪᕐᒥᐅᑉᓗᑎᒃ
ᑐᓂᕐᕈᑎᑖᖅᑎᑕᐅᓯᒪᓕᓚᐅᖅᐳᑦ ᐃᓕᓐᓂᐊᖅᑐᐃᑦ
ᐃᓚᒌᒃᑐᖁᑎᖏᑕ ᐃᓕᑕᕆᔭᐅᔾᔪᑎᖏᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ
ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒃᓯᒪᔪᑦ ᖃᐅᔨᓴᐃᓂᖃᕈᑎᒃᓴᓄᑦ.  
ᑖᑉᑯᓄᖓ ᑐᓴᖅᑎᑕᐅᒃᑲᓐᓂᕈᒪᔪᑦ, ᐊᑏᑦ ᖃᐅᔨᒋᐊᕐᕕᖃᕈᓐᓇᖅᐳᑦ
ᑕᕆᐅᕐᒥᐅᑕᓂᒃ ᒥᑎᕐᓂᒃ ᑲᑐᔾᔨᓪᓗᑎᒃ ᐱᓕᕆᐊᖑᔪᒧᑦ (SDJV)
ᐱᑐᒃᓯᒪᕝᕕᖓᓂᑦ ᐅᕙᓂ: seaduckjv.org.

ᐅᑭᐅᖅᑕᖅᑐᖅ  ᑕᕆᐅᕐᒥ  ᒥᑎᑦ  ᐊᒻᒪᓗ
ᐆᒪᔪᓕᒫᑦ  ᐊᕙᑎᓕᒫᖏᓐᓃᑦᑐᓪᓗ  2024

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᖃᐅᐅᔨᓴᐃᓂᖅᐳᑦ ᐄᔅᑦ ᐸᐃ ᕿᑭᖅᑕᖓᓂ ᑲᑐᔾᔨᓂᖃᖅᓱᑎᒃ ᐱᓕᕆᐊᖑᓕᖅᓯᒪᕗᖅ ᐊᒥᓲᑉᓗᑎᒃ ᐃᓄᖕᓂᑦ ᐊᒻᒪᓗ
ᑲᑐᔾᔨᖃᑎᒌᒋᔭᐅᔪᓂᑦ. ᓘᒃᑖᖅ ᒍᕌᓐᑦ ᒋᐅᓪᑯᕆᔅᑦ (ᐊᕙᑎᓕᕆᓂᖅ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ;
ECCC) ᐱᓕᕆᐊᖑᑲᐃᓐᓇᖅᑐᒧᑦ ᓯᕗᓕᖅᑎᐅᖃᑎᒋᕙᐃᑦ ᓘᑦᑖᑦ ᐋᓕᕗᕐ ᓚᕝ (ᓯᓚᑦᑐᖅᓴᖅᕕᖓᑦ ᕕᓐᓱᕐ), ᑯᕆᔅᑏᓇ
ᓯᒥᓂᐅᒃ (ᓯᓚᑦᑐᖅᓴᖅᕕᖓᑦ ᕕᓐᓱᕐ), ᒫᒃ ᕗᐊᕐᑉᔅ (ᑳᕈᑕᓐ ᓯᓚᑦᑐᖅᓴᖅᕕᖓᑦ), ᐹᓪ ᓯᒥᑦ (ECCC), ᐃᕙᓐ ᕆᑦᓱᕐᑦᓴᓐ
(ECCC), ᐊᒻᒪᓗ ᕼᐋᓕ ᕼᐃᓐᓂᓐ (ECCC). ᖃᐅᔨᓴᖅᑕᕗᑦ ᓄᓇᓕᖓᓂ ᑭᓐᖓᐃᑦ ᐊᐅᓚᑦᑎᖃᑕᐅᔪᑦ ᓘᒃᑖᖅ ᒍᓚᓐᑦ
ᒋᐅᑯᓚᐃᑦᔅ, ᓘᒃᑖᖅ ᑕᒥᓂᒃ ᕼᐃᓄᓕ (ᐊᕙᑎᓕᕆᔨᒃᑯᑦ ᑲᓇᑕ), ᓘᒃᑖᖅ ᕕᕕᐊᓐ ᓄᐃᔭᓐ (ᐃᓕᓐᓂᐊᕐᕕᒃᔪᐊᖅ ᑳᓪᑕᓐ
ᐊᒻᒪᓗ ᓘᒃᑖᖅ ᑯᓕᔅᑏᓇ ᓯᒥᓂᐅᒃ). ᓴᓪᓖᑦ ᓄᓇᓕᖓᓂᑦ ᐃᑲᔪᖅᑕᐅᕗᑦ ᐊᐃᕖᑦ ᐊᖑᓇᓱᒃᑏᑦ ᒥᑭᒋᐊᖅᑎᒃᑯᓪᓗ
ᑲᑐᔾᔨᖃᑎᒌᖏᑎᒍᑦ, ᐊᒻᒪᓗ ᖁᔭᓐᓇᒦᕐᔪᐊᖅᐸᕗᑦ ᑕᒪᒃᑯᓄᖓ ᓄᐊᓇᑯᓛᖅ. ᖁᔭᓐᓇᒦᖅᐸᕗᑦ ᐃᓴᐱᐊᓪ ᐸᑦᓗᕐ ᐊᒻᒪᓗ ᕌᑉ
ᑭᐊᓂ ᑲᔪᓰᓐᓇᖅᑎᑦᑎᓂᖏᓐᓄᑦ ᐃᑲᔪᕈᑎᒃᓴᓂᒃ ᑐᑭᓯᒋᐊᕐᕕᒃᓴᖁᑎᓂᒃ ᐊᐅᓚᑦᓯᓂᐅᔪᓄᑦ.

ᖃᐅᔨᓴᕐᓂᖅ ᖃᖅᓴᐅᑑᕐᒥ ᐱᔭᕆᐊᑐᔪᖅ ᐊᒻᒪᓗ ᓴᓇᔨᓪᓚᕆᐅᖢᓂ, ᐃᓕᓐᓂᐊᖅᑐᓂᒃ ᐱᓕᕆᑦᓯᐊᖅᑐᓂᒃ ᐃᓕᓐᓂᐊᖅᑐᓂᒃ,
ᐆᒪᔪᓕᕆᔨᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᓂᒃ. ᐅᑯᐊ ᒥᑎᓕᕆᔪᑦ ᓄᓇᒥ ᓴᓇᖃᑎᒌᑦ 2024 ᐃᓚᖃᖅᑐᑦ ᔪᓴᐃᔭ ᓇᑯᓛᖅ, ᒫᒃ
ᐃᑐᒃ, ᒫᕕᓐ ᓯᒪᐅᑦ, ᒍᓚᓐᑦ ᒋᐅᑯᓚᐃᔅᑦ, ᓴᐃ ᑯᓗᔾ, ᓕᓐᔨ ᑕᓕ, ᑭᐅᓕ ᐅᓗ, ᔭᔅᑎᓐ ᑯᐃᓗ, ᔭᐃᑯᑉ ᐱᑐᓴᓐ - ᒐᓕᒪ, ᑖᓂᐅ
ᒋᐳᕆᑦᔅ, ᕼᐋᓕ ᕼᐃᓐᓂᓐ, ᐸᑐᓕᒃ ᔭᒋᓪᓯᑭ, ᐃᕙᓐ ᐅᓕᑦᓱᑦᓴᓐ, ᐊᒻᒪᓗ ᑭᓕᕗᑦ ᓇᑕᑯᒃ. ᐊᔾᔨᖑᐊᑦ ᑕᕝᕙᓂ ᐅᓂᒃᑳᒥ
ᑐᓂᔭᖏᑦ ᕆᖁᐃ, ᔭᑏᓐ, ᕼᐃᓂᓐ, ᐅᓕᑦᓱᑦᓴᓐ, ᐸᑭᓐᓴᓐ, ᐊᒻᒪᓗ ᒋᐅᑯᓚᐃᔅᑦ. 

ᖃᐅᔨᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᔪᒻᒪᕆᐊᓘᖕᒪᑦ ᐊᒻᒪᓗ ᑮᓇᐅᔭᖁᑎᒃᓴᖃᖅᑎᑕᐅᕙᒃᖢᑎᒃ ᑕᐃᒪᓐᓇ
ᐱᓕᕆᓂᖃᕐᓂᐊᖅᑎᓪᓗᒋᑦ ᐱᓕᕆᐊᖃᖃᑎᒋᔭᐅᔪᓂᑦ ᐃᓚᖃᖅᖢᒋᑦ ᑭᓯᐊᓂᓗ ᑕᒡᕙᑐᐊᖑᖖᒋᒃᑭᑉᓗᓂ: ᐊᕙᑎᓕᕆᓂᖅ
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑕ ᑲᓇᑕᒥ; (ECCC) ᐆᒪᔪᓂᒃ ᖃᐅᔨᓴᐃᔨᒃᑯᖏᓐᓂᑦ, ECCC-ᑯᑦ ᐊᕙᑎᖓᑕ
ᓄᓇᐅᑉ ᑐᖁᓐᓇᖅᑐᖃᓕᖅᐸᓐᓂᖏᓂᒃ ᐱᓕᕆᐊᖃᖅᑎᑦ ᐊᒻᒪᓗ ᐆᒪᔪᐃᑦ ᐋᓐᓂᐊᖃᓕᖅᑕᐃᓕᒪᑎᑕᐅᓂᖏᓐᓄᑦ
ᐱᓕᕆᕝᕕᖓᑦ, ECCC-ᑯᑦ ᑲᓇᑕᒥ ᐆᒪᔪᓕᕆᔨᖏᑦ, ᐹᕕᓐᓛᓐᒥ ᐅᔭᕋᖕᓂᐊᖅᑎᒃᑯᑦ ᑯᐊᐳᕇᓴᖓᑦ, ᐅᑭᐅᖅᑕᖅᑐᒥᒃ
ᑐᑭᓯᓂᐊᖃᑎᒌᒃᑯᑦ, ᐆᓴᓐᔅ ᓄᐊᔅ (ᐃᒪᕐᒥᐅᑕᓕᕆᔨᑦ), ᑳᕈᓪᑕᓐ ᓯᓚᑦᖅᓴᖅᕕᖓᑦ, ᓯᓚᑦᑐᖅᓴᖅᕕᖓᑦ ᕕᓐᓱᕐ, ᐴᕐᓗᕐ
ᑳᓐᑎᓇᓐᑐᓪ ᐱᓕᕆᐊᖅ (ᐅᑭᐅᖅᑕᖅᑐᒥ ᖃᐅᔨᓴᕐᓂᐅᕙᒃᑐᓄᑦ ᖃᐅᔨᒪᑕᒻᒪᕆᐅᔪᑦ), ᓄᓇᒥ ᐃᒪᕐᒥᓗ ᖃᐅᔨᓴᐃᓂᓕᕆᔨᒃᑯᑦ
ᐊᒻᒪᓗ ᓴᓇᔾᒪᕆᐅᓂᖅ ᖃᐅᔨᓴᐃᓂᐅᕙᒃᑐᓄᑦ ᑲᑎᒪᔨᖏᑦ ᑲᓇᑕᒥ, ᕕᔅᑕᓐ ᐃᓚᒌᑦ ᑮᓇᐅᔭᖁᑎᒃᓴᖅᑖᖅᑎᖏᑦ,
ᓄᓇᕗᒥᐅᒪᔪᓄᑦ ᖃᐅᔨᓴᕈᑎᒃᓴᓄᑦ ᐸᐸᑦᓯᔨᑦ, ᐊᒻᒪᓗ ᑲᓇᑕᒥ ᖃᐅᔨᓴᐃᓂᓕᕆᓂᕐᒧᑦ ᐃᒃᓯᕙᐅᑕᕆᔭᐅᔪᑦ ᐱᓕᕆᐊᖓᑦ.

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ
ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 222-6846 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
grant.gilchrist@ec.gc.ca

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (343) 548-2649
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: 
holly.hennin@ec.gc.ca

ᑕᒥᓂᒃ ᕼᐃᓄᓕ
ᓯᓐᑐ ᓯᑦ-ᓗᓚᑦ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ
ᐅᖃᓘᑎ: (438) 989-8166 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
dominique.henri@ec.gc.ca


